
Sadguru Shri Tyagabrahma Sharanagati Stotram

ಸದ್ಗುರುಶ್ರೀತ್ಯಾಗಬ್ರಹ್ಮಶರಣಾಗತಿಸ್ತೋತ್ರಮ್

ಓಂ
। ಶ್ರೀರಾಮಜಯಮ್ ।
। ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಅಥ ಶರಣಾಗತಿಸ್ತೋತ್ರಮ್ ।
ಸ್ವರರಾಗಸುಧಾರಸಪುಣ್ಯತನೋ ನರತಲ್ಲಜಸತ್ಕೃತಿಕಾರಗುರೋ ।
ಕವಿಶಕ್ತಿಸರಕ್ತಿಸುಯುಕ್ತಕೃತೇ ಗುರುದೇವ ಭವಚ್ಚರಣಂ ಶರಣಮ್ ॥ ೧॥
ಸ್ವರದೈವತನರ್ತನದಿವ್ಯದೃಶ ಸರಿಗಾಮಪಧಾನಿಝರಾಸರಗ ।
ಸಕಲಾರ್ಥಸುನಾಮಸುಕಂಜಸರ ಗುರುದೇವ ಭವಚ್ಚರಣಂ ಶರಣಮ್ ॥ ೨॥
ಋಷಭಪ್ರಿಯಮೋದನನಾಮನಿಧೇ ಋಷಿಪುಂಗವ ಮತ್ಪ್ರಿಯಸತ್ತ್ವಗುರೋ ।
ರಿಪುಸೂದನಸೂದನನಾದನಿಧೇ ಗುರುಪುಂಗವ ಸಚ್ಚರಣಂ ಶರಣಮ್ ॥ ೩॥
ಗಗನಾಗಮದೇವ ಸುಗಾನಪತೇ ಗಗನಾಗಮಪುಣ್ಯಸರಿತ್ಸುಕೃತೇ ।
ಗಿರಿರಾಜಸುತಾಪ್ರವಹಾನದಗ ಗುರುದೇವ ಭವಚ್ಚರಣಂ ಶರಣಮ್ ॥ ೪॥
ಮಮಕಾರನಕಾರನಕಾರಗುರೋ ಮಮ ಸುಶ್ರುತಿಸದ್ಗತಿಶಿಕ್ಷಗುರೋ ।
ಮಮದೋಷನಿವಾರಣರಕ್ಷಗುರೋ ಮಮ ದೇವ ಭವಚ್ಚರಣಂ ಶರಣಮ್ ॥ ೫॥
ಮಮಮಾನಸರಾಜತಪುಣ್ಯಹಿಮಮಮ ವಾಕ್ಪ್ರವಹಾನದಗಂಗಸರ ।
ಮಮಮಾನಸಲೀನಸುನಾದಗುರೋ ಮಮ ಸರ್ವ ಭವಚ್ಚರಣಂ ಶರಣಮ್ ॥ ೬॥
ಪರಪಂಚನದೋದ್ಭವನಾದನದ ಪರರಾಮಪರಾಂಗವಸಂಗಮಗ ।
ಪರಸುಸ್ವರಪೂಜಿತರಾಮಹರೇ ಗುರುದೇವ ಭವಚ್ಚರಣಂ ಶರಣಮ್ ॥ ೭॥
ಧನದಾಶರಥೀನುತಿಗಾನಸುಧೇ ಧರಣೀತನಯಾಪತಿರಾಗನಿಧೇ ।
ಧರಣೀತಲಸಂಚರನಾದಪತೇ ಗುರುದೇವ ಭವಚ್ಚರಣಂ ಶರಣಮ್ ॥ ೮॥
ನಿಷದಾಪನಯಾನದರಾಗಸರೇ ನಿರುಪಾಯಮದೋದ್ಧರಣಂ ತವ ಖಮ್ ।
ನಿಗಮಾಗಮಶಾಸ್ತ್ರಸುಕೀರ್ತನಧೇ ಗುರುದೇವ ಭವಚ್ಚರಣಂ ಶರಣಮ್ ॥ ೯॥
ಸಗುಣಾರ್ಚಿತನಿರ್ಗುಣರೂಪವಿದ ಸ್ವರಸಾಗರಪಾರಗನಾದರುಚೇ ।

ಹರಿಭಕ್ತಿಯುತಾದ್ಭುತಶಕ್ತಿದಧ ಗುರುದೇವ ಭವಚ್ಚರಣಂ ಶರಣಮ್ ॥ ೧೦॥
ಹರಿದಾಶರಥೀರತಗಾಶರಧೇ ಹರಿದಾಸಸುದಾಸಸುಭಾವಯುತ ।
ಹರಿಹಾರಣಸತ್ತಮಕೃತ್ಯಯುತ ಗುರುದೇವ ಭವಚ್ಚರಣಂ ಶರಣಮ್ ॥ ೧೧॥
ಹರಿರಾಮಸುಗಾನಸುನಾದರಸ ಹರಿಕೃಷ್ಣಸುನಾಮಸುಧಾಪ್ಲವನ ।
ಹರಿಕೇಶವಮಾಧವಗಾನಘನ ಗುರುದೇವ ಭವಚ್ಚರಣಂ ಶರಣಮ್ ॥ ೧೨॥
ಸುರವಂದನಸಿಂಚನಭಕ್ತಿರಸ ಸುರರಾಮಸುನಾಮಸುಗಾನರಸ ।
ವರರಾಗಲಯಜ್ಞಸುಭಾಷರಸ ಗುರುದೇವ ಭವಚ್ಚರಣಂ ಶರಣಮ್ ॥ ೧೩॥
ಪದಶಿಂಜನಝಂಕೃತಿನಾದಯುತ ಕರತಾಲಲಯಾಲಯಲಾಸ್ಯಗುರೋ ।
ಗಲಲೀನಸುತುಂಬರನಾದರತ ಗುರುದೇವ ಭವಚ್ಚರಣಂ ಶರಣಮ್ ॥ ೧೪॥
ಭಗವದ್ಗುಣಗಾನಸಮಾಧಿಲಯ ಭಗದಾಯಕಗಾಯಕಭಕ್ತಿನಿಧೇ ।
ನಿಧಿತುಚ್ಛಮತಪ್ರಿಯರಾಮನಿಧೇ ಗುರುರಾಯ ಭವಚ್ಚರಣಂ ಶರಣಮ್ ॥ ೧೫॥
ರಘುರಾಮಸರಾಮವಿರಾಮಮತೇ ಅವಿರಾಮರಮಾರಮರಾಮಮತೇ ।
ಅಭಿರಾಮಸುನಾಮಸುಮಂತ್ರಜಪ ಗುರುದೇವ ಭವಚ್ಚರಣಂ ಶರಣಮ್ ॥ ೧೬॥
ನರರೂಪಸುದರ್ಶಿತರಾಮಘೃಣೇ ವರಗಾನಸುವರ್ಷಣನಾದಗಿರೇ ।
ಪರದರ್ಶನಹರ್ಷಯುತಪ್ರಬುಧ ಗುರುದೇವ ಭವಚ್ಚರಣಂ ಶರಣಮ್ ॥ ೧೭॥
ಭವತಾರಣತಾರಕಮಂತ್ರಗುರೋ ಭವಭಾವನಭಾವನಗಾನನಿಧೇ ।
ಭವವೈದ್ಯನಿವೇದ್ಯಸುದಿವ್ಯಕೃತೇ ಗುರುದೇವ ಭವಚ್ಚರಣಂ ಶರಣಮ್ ॥ ೧೮॥
ಸ್ವರರಾಗಲಯಾರ್ಚಿತಮಾರಮಣ ವರರಾಗಸುಧಾರಸಪಾನರತ ।
ಪರರಾಮಸುನಾಮಸುಗಾನಸುಖ ಗುರುದೇವ ಭವಚ್ಚರಣಂ ಶರಣಮ್ ॥ ೧೯॥
ರಘುಪುಂಗವಕೀರ್ತನತುಂಗಗಿರೇ ರಘುನಾಥಸುನಾದಸುವರ್ಗನದ ।
ರಘುರಾಜಸುಕೀರ್ತನರಾಜವರ ಗುರುದೇವ ಭವಚ್ಚರಣಂ ಶರಣಮ್ ॥ ೨೦॥
ಮಮಜೀವನಜೀವನಜೀವನದ ವರಸತ್ಕೃತಿವಿಪ್ಲವಸಾಂತ್ವಗುರೋ ।
ವರರಾಗಲಯಾಲಯಕೀರ್ತನದ ಗುರುದೇವ ಭವಚ್ಚರಣಂ ಶರಣಮ್ ॥ ೨೧॥
ವರವಾಗ್ವಚನಾರ್ಥಸುಪುಷ್ಟಿನೃತಿಸ್ವರಸೌಷ್ಟವಭಕ್ತಿಯುತಪ್ರವಹ ।
ರಘುನಾಯಕಗಾಯಕದಿವ್ಯನದ ಗುರುದೇವ ಭವಚ್ಚರಣಂ ಶರಣಮ್ ॥ ೨೨॥
ವರವಿಷ್ಣುಸುಪಾದವಹಾನದವಾಕ್ಸಲಸುಸ್ವರನಾಮಸುನಂದಲಕಾ ।
ವರವೇಣಿಭಗೀರಥಯತ್ನಫಲಾನದಗಂಗಸುಗಾಸರ ಮೇ ಶರಣಮ್ ॥ ೨೩॥

ಪರಿಪೂತಸುವಾಗಭಿಷಿಕ್ತಹರೇ ಪರಿಮೂಕಸುವಾಗಭಿಷಿಕ್ತಗುರೋ ।
ಗುರುಭಕ್ತ್ಯುಪಯುಕ್ತ್ಯಸಹಾಯನುತ ಗುರುದೇವ ಭವಚ್ಚರಣಂ ಶರಣಮ್ ॥ ೨೪॥
ಶರಣಾಗತನಾನ್ಯಗತಿಪ್ರಣಯ ಸ್ವರರಾಗರಹಸ್ಯಲಯಾಹರಣ ।
ಪರಿಮೂಕಸುನಾದಸುವಾಗ್ವರದ ಗುರುದೇವ ಭವಚ್ಚರಣಂ ಶರಣಮ್ ॥ ೨೫॥
ಹೃದಯಂಗಮಸತ್ಕೃತಿತತ್ತ್ವಸರ ಹೃದಯಂಗಮಸತ್ತಮಸತ್ತ್ವಗುರೋ ।
ಹೃದಯೇ ಕಮಲೇ ನಿತರಾಂ ಭವಿತ ಗುರುದೇವ ಭವಚ್ಚರಣಂ ಶರಣಮ್ ॥ ೨೬॥
ಹೃದಯಾಲಯವಿಗ್ರಹರಾಮನುತೇ ಹೃದಯಾಲಯವಿಗ್ರಹರೂಪನುತ ।
ಹೃದಯಾಚಲಘಾಙ್ಷಣಗಾನನದ ಗುರುದೇವ ಭವಚ್ಚರಣಂ ಶರಣಮ್ ॥ ೨೭॥
ಹೃದಯಾಲಯವಾಸಸದಾನಿರತ ಹೃದಯಾಲಯವಾಸನಪುಷ್ಪರಸ ।
ಹೃದಯಾಲಯಸಾರ್ಚನಪುಷ್ಪಪದ ಗುರುದೇವ ಭವಚ್ಚರಣಂ ಶರಣಮ್ ॥ ೨೮॥
ಭಗಭವ್ಯಸುಮಂಗಲನಿತ್ಯವರ ಭವತಾರಕನಾಮಸುಗಾನವರ ।
ಚಿರಜೀವನಿರಾಮಯದಿವ್ಯದೃಶ ಗುರುಮಂಗಲಸಚ್ಚರಣಂ ಶರಣಮ್ ॥ ೨೯॥
ಗುರುಮಂಗಲಸುಪ್ರದಭವ್ಯವರ ಶುಭಮಂಗಲಸತ್ಪ್ರದಪೂಜ್ಯಪದ ।
ಚಿರಮಂಗಲಕಾರಕಗಾನಗುರೋ ತವ ಮಂಗಲಸಚ್ಚರಣಂ ಶರಣಮ್ ॥ ೩೦॥
ಓಂ
ಶುಭಮಸ್ತು ।

